
〈圖經志州治形勝　州治基于金山之麓。韓山峙其東。西湖山屹其西。金山盤踞于其後。山其上有石門。巔有石傑立不郡曰獨石。其東有石尤高。〉

〈冝日之初曰初陽。頂傍有石壽而秀曰獨秀峰。其西有石。宜日之景。傍有一巖曰西暉。嚴之下叢石怪峭。雜於篁筱曰隱石。有洞曰仙游。臺曰鳳臺。〉

〈蓋是州之勝槩。皆萃于金山。舊曰金城者。以是山祖於金氏也。城之東有溪。其水自循梅汀贛而下。曰渚者。以韓公驅鰐於此而得名也。蓋潮之〉

〈為郡。實與閩越江西接壤。處廣地之極東界。自唐韓子謫居於此。其名由是而益重。豈非地因人而勝也歟。三陽志州治　郡左有溪。北自循梅汀〉

〈贛下溪之東。其地曰鴨湖。故圖經所載曰古郡治。基址頽毁。漫不可考。惟居民揮鋤者。時得瓦磚百千數於睢壤間。其制異今。或以為古壘。唐刺史〉

〈韓文公嘗治焉。夫郡治之故存鴨湖。或未可必。若曰韓公嘗治焉。則大不然者。今郡西有李公亭。始於唐貞元之十三年。其亭記亦是年作也。固曰〉

〈亭為觀稼之地。在郡西隅。今亭廢已乆。惟故址與記尚在鴨湖。視之亦處於西。然謂之西隅。則為今之郡治形勢合矣。韓公刺潮元和十四年也。其〉

〈去貞元二十有一載。則韓公之時。郡治已遷于今矣。謹按今之郡治。實基于金山之麗。其狀若屏之隱起。州于城環是山而基之。州治之前。手詔頒〉

〈春二亭在焉。自南門入次。則鼓門門之西理院在焉。次則儀門。翼以廊廡甲仗二庫。東西對峙。庫之西省庫在焉。設廳峙其中。城東西門自廳之兩〉

〈腋以出州院。舊倅廳居其東。米鹽二倉。閲武堂。居其西幕。椽法曹諸廨列其後。太守之廳事由儀門東偏。以入公堂之後。其堂有二。東曰宣美。今名〉

〈平理北曰清心。燕寢之室。實肘之益。東而南向有堂曰明逺。後更為思韓。為文公設也。由堂之東梯城以上有亭曰壘翠。其亭額陳文惠公筆也。循〉

〈亭而北有亭曰獨游。文惠倅郡之日。實名之復記之。二亭相去咫尺。舉目轉盻。互有景物。今獨游已廢。叠翠屹立於其前。由是而徃。則金山諸境。開〉

〈見層出。蓋前後應接之不暇者。初金山雖處郡治後。其勝槩乆。秘而不露。大中样符之五年。王侯漢始命前闢。由石門東上躋于山頂。有石傑立不〉

〈郡。題曰獨石。其東有石尤高。宜日之初。題曰初陽頂。傍有石頎而秀。題曰獨秀峰。其西有石。冝日之景。傍有一巖。題曰西暉。巖之下叢石詭怪。與篁〉

〈筱雜。題曰隱石。石側有洞。可以游仙。題曰仙遊有臺可以集鳳。且州為鳳山之舊也。題曰鳳臺。其存於今者蓋如是。外此者。若荔枝鳳凰亭之類。名〉


〈存而實亡者。悉自王侯始。歲乆諸題蕪没。至者惟今之凝逺就日二亭。是賞凝逺亭故見逺也。面于城郭就日亭。故初陽也。面于溪山二亭。起廢於〉

